Министерство за животна средина и просторно планирање 

Предлог закон за изменување и дополнување на Законот за водите

Скопје, февруари  2011 година

ВОВЕД

I. ОЦЕНА HA СОСТОЈБИТЕ BO ОБЛАСТА ШТО ТРЕБА СЕ УРЕДИ CO ЗАКОНОТ И ПРИЧИНИ ЗА ДОНЕСУВАЊЕ HA ЗАКОНОТ

Главната причина за пристапување кон измени и дополнување на Законот за водите е: 

- воведување мерки за  унапредување на казнената политика со што ќе се влијае на подобрување на бизнис климата во Република Македонија преку воведување на постапка за едукација за одредени неправилности. Целта на воведувањето на поканата е избегнување на казнувањето за одредени прекршоци за кои претходно може да се спроведе едукација;  и

- усогласување со Законот за инспекциски надзор („Службен весник на Република Македонија” бр. 130/10 и 161/10),
II. ЦЕЛИ, НАЧЕЛА И ОСНОВНИ РЕШЕНИЈА

Унапредување на казнената политика и подобрување на бизнис климата во Република Македонија ќе се постигне преку воведување на постапка за едукација чија цел е избегнување на изрекувањето на глобата. Со спроведената постапка за едукација превентивно ќе се влијае на субјектите во иднина да не вршат неправилности. 
Со  измените и дополнувањето на овој закон ќе се постигне целосно усогласување со одредбите од  Законот за инспекциски надзор  и подобрување на ефикасност на инспекцискиот надзор, преку воведувањето на редовен, вонреден и контролен инспекциски надзор, спроведување на програма за работа на инспекторатот, како и поефикасно спроведување на постапките по жалба како на централно исто така и на локално ниво.

III. ОЦЕНА НА ФИНАНСИКИТЕ ПОСЛЕДИЦИ ОД ПРЕДЛОГОТ 

НА ЗАКОН ВРЗ БУЏЕТОТ И ДРУГИТЕ ЈАВНИ ФИНАНСИСКИ СРЕДСТВА 

Измените и дополнувањата на Законот нема финансиски импликации врз буџетот и другите јавни финансиски средства.

IV. ПРОЦЕНА НА ФИНАНСИСКИТЕ СРЕДСТВА ПОТРЕБНИ ЗА СПРОВЕДУВАЊЕ НА ЗАКОНОТ, НАЧИН НА НИВНО ОБЕЗБЕДУВАЊЕ, ПОДАТОЦИ ЗАТОА ДАЛИ СПРОВЕДУВАЊЕТО НА ЗАКОНОТ  ПОВЛЕКУВА МАТЕРИЈАЛНИ ОБВРСКИ ЗА ОДДЕЛНИ СУБЈЕКТИ
За спроведувањето на предложените измени не е потребно обезбедување на финансиски средства, ниту материјални обврски за одделни субјекти. 
Донесувањето на измените и дополнувањата на Законот за водите не предизвикуваат дополнителни трошоци во однос на администрацијата и засегнатите субјекти.

V. ПРЕГЛЕД НА ПРОПИСИ ШТО ТРЕБА ДА СЕ ДОНЕСАТ ЗА СПРОВЕДУВАЊЕ НА ЗАКОНОТ 
Прописи кои треба да се донесат за спроведување на овој закон се:

· Правилник за формата и содржината на поканата за едукација, како и начинот на спроведување на едукацијата; 

ЗАКОН ЗА ИЗМЕНУВАЊЕ И ДОПОЛНУВАЊЕ НА ЗАКОНОТ ЗА ВОДИТЕ
Член 1

Во Законот за водите (“Службен весник на Република Македонија” број 87/08, 06/09, 161/09 и 83/10) во членот 114 став (1) во точка 1) зборовите „и соодветно прочистување на отпадните води пред испуштање во реципиентните води до ниво кое што ги задоволува целите на квалитет“ се бришат.
Во точка 2) сврзникот „и“ на крајот од реченицата се заменува со точка запирка.
Во точка 3) зборовите „во случај отпадните води се испуштаат во зони чуствителни на испуштање на урбани отпадни води“ се бришат. Точката се заменува со запирка и се додава сврзникот „и’.

По точката 3) се додава нова точка 4 која гласи:
„4) отпадните води кои се испуштаат во зони чуствителни на испуштање на урбани отпадни води ќе бидат подложени на построго прочистување од она што е пропишано во точка 3 од овој став, за агломерции поголеми од 10.000 е.ж.“
Член 2
Во членот  232 во ставот (2)  во точката 17 сврзникот „и“ на крајот од реченицата се заменува со точка запирка. Во точката 18 точката на крајот од реченицата се заменува со запирка и се додава сврзникот “и“. 

По точката 18 се додава нова точка 19 која гласи: 

„19) привремено ќе го одземе песокот, чакалот и каменот кој е изваден од коритата и бреговита на површинските водни тела без дозвола од член 26 на овој закон сé до отстранување на недостатоците, односно до донесувањето на правосилна одлука на надлежниот суд или прекршочниот орган. 
(2) По ставот (5) се додаваат два нови става (6) и (7) кои гласат: 
„(6) За одземените предмети од став (2) точка 19 на овој член државниот инспекторот за животна средина издава потврда за привременото одземање на песокот, чакалот и каменот. 
(7) Одземањето на предметите и постапувањето со истите се врши во согласност со Закон за управување со конфискуван имот, имотна корист и одземени предмети во кривична и прекршочна постапкa.“

Член 3
Во членот 234 во ставот (1) точката на крајот од реченицата се брише и се додаваат зборовите „ и Законот за инспекциски надзор.“.

Член 4
Членот 240 се менува и гласи: 

„Второстепена постапка

“(1) Жалба против решението на државниот инспектор за животна средина од член 232  на овој закон и водостопанскиот инспектор од член 234 на овој закон, може да се изјави во рок од осум дена од денот на приемот на решението до Комисијата за одлучување по жалба во органот на државна управа надлежен за работите од областа на животната средина, формирана согласно Законот за животната средина.

(2) Жалба против решението на овластениот инспектор за животна средина на општините, на општините во градот Скопје и на Градот Скопје од членот 233 на овој закон може да се изјави во рок од осум дена од денот на приемот на решението до Комисијата за одлучување по жалба на општината, општината во градот Скопје и на градот Скопје формирана од страна на градоначалникот на општината, општината во градот Скопје и на градот Скопје.
(3) Жалба против решението на државните санитарно-здравствени инспектори и државните инспектори за храна може да се може да се изјави во рок од осум дена од денот на приемот на решението до Комисијата за одлучување по жалби формирана согласно Законот за безбедност на храната.
(4)  Жалба против решението на државниот инспектор за земјоделство може да се може да се изјави во рок од осум дена од денот на приемот на решението до Комисијата за одлучување по жалби формирана согласно Законот за земјоделска инспекцијата. 
(3) Комисијата од став (1), (2), (3)  и (4) од овој член е должна одлуката по жалба да ја донесе во рок од 30 дена од денот на приемот на жалбата.

(4) Жалбата од ставовите (1), (2), (3)  и (4) на овој член не го одлага извршувањето на решението, освен доколку поинаку не е наведено во решението.“



Член 5
По членот 242 се додаваат четри нови члена 242-а, 242-б и 242-в и 242-г кои гласат:


„Член 242-а

Постапка за едукација

(1) Доколку при вршењето на инспекцискиот надзор државниот инспектор за животна средина односно водостопанскиот инспектор утврдат дека е сторена неправилност од членовите 244 став (1) точка 2, 20, 26 и 36 и член 246 став (1) точки 1, 4, 6 и 11 на овој закон, се должни да состават записник во кој ќе ја утврди сторената неправилност со укажување за отстранување на утврдената неправилност во определен рок и со истовремено врачување на поканата за спроведување на едукација на лицето или субјектот каде што е утврдена неправилноста при вршењето на инспекцискиот надзор.
(2) Формата и содржината на поканата за едукација, како и начинот на спроведување на едукацијата ги пропишува министерот кој раководи со органот на државната управа надлежен за вршење на работите од областа на животната средина.

(3) Едукацијата ја организира и спроведува државниот инспектор за животната средина односно водостопанскиот инспектор  во рок не подолг од осум дена од денот на спроведувањето на инспекцискиот надзор.

(4) Едукацијата може да се спроведе за повеќе утврдени исти или истородни неправилности за еден или повеќе субјекти.

(5) Доколку во закажаниот термин лицето или субјектот над кој се спроведува едукацијата не се јави на едукацијата ќе се смета дека едукацијата е спроведена.

(6) Доколку лицето или субјектот над кој се спроведува едукација се јави на закажаната едукација и истата ја заврши ќе се смета дека е едуциран по однос на утврдената неправилност.

(7) Доколку  државниот инспектор за животната средина односно водостопанскиот инспектор кој го извршил инспекцискиот надзор при спроведување на контролниот надзор утврди дека се отстранети утврдените неправилности од ставоот (1) на овој член, донесува заклучок со кој ја запира постапката на инспекцискиот надзор.

(8) Доколку државниот инспектор за животната средина односно водостопанскиот инспектор кој го извршил инспекцискиот надзор при спроведувањето на контролниот надзор утврди дека не се отстранети утврдените неправилности од ставовот (1)  на овој член поднесува барање за поведување на прекршочна постапка пред Прекршочната комисија.

(9) Државниот инспектор за животната средина односно водостопанскиот инспекторот кој го извршил инспекцискиот надзор води единствена евиденција за спроведената едукација на начин пропишан од министерот кој раководи со органот на државната управа надлежен за вршење на работите од областа на животната средина."

Член 242-б
 По​стап​ка за вр​ше​ње на инс​пек​ци​ски над​зор

(1) Инс​пек​ци​ски​от над​зор над прав​ни​те и фи​зич​ки​те ли​ца се врши како редовен, вонреден  и контролен инспекциски надзор, како  и по до​би​е​на при​ја​ва и/или соз​на​ние од стра​на на дру​ги др​жав​ни ор​га​ни, ор​га​ни​за​ции, ин​сти​ту​ции, прав​ни и фи​зич​ки ли​ца, ка​ко и од средс​тва​та за јав​но ин​фор​ми​ра​ње.
(2) Ди​ре​кто​рот на др​жав​ни​от инс​пе​кто​рат за жи​вот​на сре​ди​на, од​нос​но гра​до​на​чал​ни​кот на општината, градоначалникот на оп​шти​ни​те во  гра​дот Скоп​је и градоначаникот на градот Скопје , се долж​ни се​ко​ја го​ди​на да до​не​су​ва​ат програма за работа на инспекторатот .

(3) Програмата од став (2) на овој член, гра​до​на​чал​ни​кот на општината, градоначалникот на оп​шти​ни​те во  гра​дот Скоп​је и градоначаникот на градот Скопје, јa доставува до органот на државната управа надлежен за работите во овласта на животната средина. 
(4) Надлежните инспектори се должни да водат евиденција за надзорите и увидите извршени на правните и физичките лица, за кои изготвува квартален извештај и истиот го објавува на веб страната на органот на државната управа надлежен за вршење на работите од областа на животната средина односно на веб страната на општината односно градот Скопје односно  на веб страната на другиот орган на државната управа кој го извршил инспекцискиот  надзор.
Член 242-в

Постапување  по пријава од физичко или правно лице

(1) Надлежните инспектори се должни во рок од 7 дена да постапат по иницијатива или пријава за поведување на инспекциска постапка.

(2) Во случаите од став (1) на овој член, надлежните инспектори  се должни да го известат подносителот на иницијативата или пријавата за поведување на инспекциска постапка во рок од 7 дена од денот на спроведувањето на инспекцискиот надзор.“
Член  242-г   

Објавување на инспекциски акти

     Државниот инспектор за животна средина односно овластениот инспектор за животна средина е должен да води во рок од три дена од денот на донесување на инспекцискиот акт да го објави  на веб страната на органот на државната управа надлежен за вршење на работите од областа на животната средина, односно на веб страната на општината , општините во градот Скопје и градот Скопје, односно на веб страната на другиот орган на државната управа кој го извршил инспекцискиот надзор.“


Член 6
Во членот 255 во точката 1) зборовите „и соодветно прочистување на отпадните води пред испуштање во реципиентните води до ниво кое што ги задоволува целите на квалитет“ се бришат.

Во точка 2) сврзникот „и“ на крајот од реченицата се заменува со точка запирка.

Во точка 3) зборовите „во случај отпадните води се испуштаат во зони чуствителни на испуштање на урбани отпадни води,“ се бришат. Точката на крајот од реченицата се заменува со запирка и се додава сврзникот „и’.

По точката 3) се додава нова точка 4 која гласи:

„4) отпадните води кои се испуштаат во зони чуствителни на испуштање на урбани отпадни води ќе бидат подложени на построго прочистување од она што е пропишано во точка 3 од овој став, за агломерции поголеми од 10.000 е.ж.“

Член 7
Во член 263 во став (4) точката на крајот од реченицата се брише и се додаваат зборовите „и водостопанствата.“
Член 8
(1) Поблиските прописи од членот 5 на овој закон ќе се донесат во рок од 15 дена од денот на влегувањето во сила на овој закон.
(2) Одредбите од член 5 на овој закон ќе отпочнат да се применуваат со отпочнувањето на примената на Законот за инспекциски надзор.

Член 9
Се овластува Законодавно-правната комисија на Собранието на Република Македонија да утврди пречистен текст на Законот за води.

Член 10
Овој закон влегува во сила осмиот ден од денот на објавувањето во „Службен весник на Република Македонија".
ОБРАЗЛОЖЕНИЕ НА ПРЕДЛОГ НА ЗАКОНОТ ЗА ИЗМЕНУВАЊЕ НА  ЗАКОНОТ ЗА ЖИВОТНАТА СРЕДИНА

I. ОБЈАСНУВАЊЕ НА СОДРЖИНАТА НА ОДРЕДБИТЕ НА ПРЕДЛОГ НА ЗАКОНОТ 
Со измените и дополнувањата на член 240, 234 како и додавањето на нови членови 242-б , 242-в и 242 - г  се врши усогласување со одредбите од Законот за инспекциски надзор, подобрување на ефикасност на инспекцискиот надзор, преку воведувањето на редовен, вонреден  и контролен инспекциски надзор и спроведување на програма за работа на инспекторатот, како на централно исто така и на локално ниво. Со измените ќе се постигне поголем увид на јавноста во спроведените надзори и увиди на инспекторите за кои што се должни да водат евиденција и за истата ќе  бидат обврзани изготвуваат квартални извештаи, кои ќе бидат објавени на веб страната на министерството.

Со членот 242-а се воспоставува постапката за едукација, која треба да биде спроведена од страна на Државниот инспектор за животна средина односно водостопанскиот инспектор со врачување на покана за едукација на сторителот на прекршокот. Воедно со членовите се дава можност да се избегне веднаш изрекувањето на глобата и да се определи  рок за отстранување на неправилностите. Надлежните иснпектори се должни да  спроведат едукација, со што ќе се смета дека ќе се исполни целта на казнувањето и превентивно ќе се влијае на сторителот на прекршокот во иднина да не врши прекршок од тој или друг вид. Воедно со тоа ќе се постигне унапредување на казнената политика и подобрување на бизнис климата во Република Македонија. 

II.МЕЃУСЕБНА ПОВРЗАНОСТ НА РЕШЕНИЈАТА СОДРЖАНИ ВО ПРЕДЛОЖЕНИТЕ ОДРЕДБИ

Предложените решенија со овој Предлог закон, меѓусебно се поврзани и се надополнуваат во сферата на водите .

Измените на Законот не се обемни и се однесуваат исклучиво на воведување на постапка за едукација за одредени прекршоци, како и усогласување со законот за инспекциски надзор.

III.ПОСЛЕДИЦИ ШТО ЌЕ ПРОИЗЛЕЗАТ ОД ПРЕДЛОЖЕНИТЕ РЕШЕНИЈА

Со донесување на измените и дополнувањата на Законот за водите ќе се овозможи воведување на постапката за едукација која позитивно ќе влијае на казнената политика од една страна ,како и бизнис климата од друга страна бидејќи на тој начин ќе се овозможи едуцирање на правните субјекти за одредени прекршоци и преземање на соодветни мерки, а со тоа избегнување на изрекување на глобата веднаш.

Со донесување и влегување во сила на законот ќе се обезбеди поуспешна и поефикасна примена на одредени одредби од законот, преку усогалаување со одредбите на Законот за инспекциски надзор
